
1. Իրավական ակտի անհրաժեշտությունը
Նախագծի ընդունումը պայմանավորված է Համաշխարհային բանկի աջակցությամբ իրականացվող «Ոչ վարակիչ հիվանդությունների կանխարգելման և վերահսկման» լրացուցիչ ֆինանսավորման վարկային ծրագրի արդյունավետ իրականացումն ապահովելու անհրաժեշտությամբ: 

2. Ընթացիկ իրավիճակը և խնդիրները
Առողջապահության նախարարության «Առողջապահական ծրագրերի իրականացման գրասենյակ» պետական հիմնարկն աջակցում է առողջապահության նախարարությանը կառավարության ծրագրով արձանագրված առողջապահության ոլորտի կարևորագույն գործառույթների իրականացման` առողջապահական ծառայությունների որակի, հասանելիության ապահովման, ինչպես նաև կանխարգելիչ բժշկության համակարգի զարգացման հարցերում: 
Վարկային ծրագրի շրջանակներում իրականացվել է ՀՀ Գեղարքունիքի մարզի «Մարտունի բժշկական կենտրոն» ՓԲԸ-ի մարզային հիվանդանոցի կառուցման շինարարական աշխատանքները: Վերոնշյալ շինարարական  աշխատանքներն ավարտվել են  2023 թվականի չորրորդ եռամսյակում: Համաձայն պայմանագրի ընդհանուր պայմանների 46.2 կետի՝ շինարարության ավարտման վկայագրի թողարկման պահից կապալառուին պետք է վճարվի պահված ընդհանուր գումարի կեսը, իսկ մյուս կեսը կարող է վճարվել թերությունների վերացման ժամանակահատվածի ավարտին, երբ ծրագի ղեկավարը կհավաստի, որ բոլոր այն թերությունները, որոնց մասին նա ծանուցել է կապալառուին, վերացվել են մինչև այս շրջանի ավարտը: Պայմանագրի համաձայն՝ կապալառուն կարող է գումարի այդ պահումը փոխարինել ցպահանջ բանկային երաշխիքով, ուստի այդ գումարի վճարումը նախատեսված էր ծրագրի 2023թ. չորրորդ եռամսյակի բյուջեում: 
Քանի որ կապալառուի կողմից շինարարական աշխատանքների թերությունների վերացման համար 2.5 տոկոսի չափով բանկային երաշխիքը Առողջապահական ԾԻԳ-ին ներկայացվել է 2023 թվականի դեկտեմբերի 28-ին, որի պատճառով հնարավոր չի եղել կատարել համապատասխան փոխանցումը, անհրաժեշտություն է առաջացել 2024թ. ՀՀ պետական բյուջեով նախատեսված վարկային և համաֆինանսավորման միջոցներն ավելացնել՝  կապալառուի հանդեպ պատվիրատուի պարտականությունները կատարելու և վարկային ծրագրի արդյունավետ ավարտն ապահովելու համար: Միաժամանակ, 9202-ԱՄ վարկային միջոցների մնացորդն առ 14.05.2024թ. կազմում է 160,343.0 ԱՄՆ դոլար, վարկային ծրագրի ավարտը հանդիսանում է 30.06.2024թ.: Վարկային միջոցներից (1053 ծրագիր, միջոցառում 11014) ծրագրի ընթացիկ գործունեության ծախսերի ֆինանսավորումից հետո կանխատեսվող մնացորդը կազմում է 49,200.0 հազար ՀՀ դրամ, որն ուղղվելու է «Մարտունի բժշկական կենտրոն» ՓԲԸ-ի հիվանդանոցի կառուցման շինարարական աշխատանքների թերությունների վերացման համար պահված երաշխիիքային գումարի վճարմանը: Վերոնշյալ վճարումից հետո կապալառուի հանդեպ կրեդիտորական  պարտավորությունների մնացորդը վճարվելու է ՀՀ կառավարության համաֆինանսավորման միջոցներից: Համաֆինասնավորման համար անհրաժեշտ գումարը կազմում է 18,800.0 հազար ՀՀ դրամ՝ հաշվի առնելով ԱՄՆ դոլար - ՀՀ դրամ փոխարժեքի տատանումները, և վարկային միջոցների հաշվին չնախատեսված հնարավոր ծախսերը:
Մասնավորապես, առաջարկվում է. 
«շենքերի և շինությունների շինարարություն» հոդվածն ավելացնել՝ ընդհանուր 68,000.0 հազար ՀՀ դրամով (վարկային միջոցներ՝ 49,200.0 հազար ՀՀ դրամ, բյուջեի համաֆինանսավորում՝ 18,800.0 հազար ՀՀ դրամ):  Ծրագրի «շինարարական աշխատանքներ» հոդվածի վարկային մասի համար անհրաժեշտ գումարը՝ 49,200.0 հազար ՀՀ դրամն առաջարկվում է ավելացնել տարեսկզբի վարկային միջոցների ազատ մնացորդի հաշվին, համաֆինանսավորման մասն առաջարկվում է ապահովել  ՀՀ կայունացման և զարգացման Եվրասիական հիմնադրամի միջոցներից ֆինանսավորվող «ՀՀ-ում COVID-19 համավարակի պատրաստվածության մակարդակի բարձրացում. կորոնավիրուսից առաջացող սպառնալիքի հայտնաբերում և արձագանքում» ծրագրի շրջանակներում շենքային պայմանների բարելավում միջոցառման (32007) համաֆինանսավորման գումարների հաշվին:
 Վարկային միջոցների ավելացման ֆինանսավորման աղբյուր է դիտարկվել դեֆիցիտի ֆինանսավորման աղբյուրների «Ելքերի ֆինանսավորմանն ուղղվող պետական բյուջեի տարեսկզբի ազատ մնացորդի միջոցներ» տարրը՝ հիմք ընդունելով «Հայաստանի Հանրապետության 2024 թվականի պետական բյուջեի մասին» ՀՀ օրենքի 9-րդ հոդվածի 12-րդ կետի 2-րդ և 3-րդ ենթակետերը:
3. Կարգավորման նպատակը
Նախագծի ընդունման արդյունքում կապահովվի վարկային ծրագրի շրջանակներում ավարտված շինարարական աշխատանքների որակի թերությունների վերացման աշխատանքների իրականացումը:

4. Տվյալ բնագավառում իրականացվող քաղաքականությունը
	Նախագիծը չի նախատեսում տվյալ բնագավառում իրականացվող գործող քաղաքականության փոփոխություն:
5. Նախագծի մշակման գործընթացում ներգրավված ինստիտուտները և անձիք
Ներկայացված որոշման նախագիծը մշակել է ՀՀ առողջապահության նախարարությունը:
6. Ակնկալվող արդյունքը
ՀՀ կառավարության որոշման նախագծի ընդունման արդյունքում կապահովվի ՀՀ Գեղարքունիքի մարզի «Մարտունի բժշկական կենտրոն» ՓԲԸ-ի մարզային հիվանդանոցի կառուցման շինարարական աշխատանքների պայմանագրով սահմանված ԾԻԳ-ի պայմանագրային պարտավորությունները, ինչպես նաև կապահհովվի վարկային միջոցի մնացորդային գումարի նպատակային ծախսումը:

Իրավական ակտն ընդունելու կապակցությամբ պետական բյուջեում կամ տեղական ինքնակառավարման մարմինների բյուջեներում ծախսերի և եկամուտների էական ավելացումների կամ նվազեցումների մասին

Հայաստանի Հանրապետության կառավարության որոշման նախագծի ընդունմամբ 49,200.0 հազար ՀՀ դրամի չափով կավելանա ծրագրի 2024թ. բյուջեով հատկացված վարկի գումարը: 

7. Նախագծի ընդունման առնչությամբ ընդունվելիք այլ իրավական ակտերի նախագծերը կամ դրանց ընդունման անհրաժեշտության բացակայության մասին

Որոշման նախագծի ընդունմամբ այլ իրավական ակտերում փոփոխություններ և/կամ լրացումներ կատարելու անհրաժեշտություն չկա:
8. Կապը ռազմավարական փաստաթղթերի հետ. 

Ներկայացված որոշման նախագիծը չի առնչվում որևէ ռազմավարական փաստաթղթերի հետ։


